
-Правна служба-
Почитувани,

Стоматолошката комора на Македонија одржа собраниска седница на 29. 10 2011 на која го разгледа Предлог-законот за измени и дополнувања на Законот за здравствена заштита и ги дава следниве забелешки: 

-Член 3 да претрпи измена затоа што членот како што е поставен доведува до губење на смислата за социјална држава, односно во давањето на здравствена заштита треба да биде внесено дека државата мора да партиципира во двањето здравствена заштита на пациентите и да гласи:
“Секој има право на заштита на здравјето. Заради остварување на одредени права во случај на болес и повреда и други права од здравствената заштита утврдени со овој закон, врз начелата на заемност и солидарност се установува задолжително здравствено осигурување.”
-По однос на член 13 и член 316, Министерството за здравство да даде правно толкување за мрежата на стоматолошките ординации и за поимот  “концесија на дејност” или “концесија на простор и опрема”

Став 3 и 4 - кои приватни ординации се во мрежата, а кои приватни надвор од мрежата?
-Да се брише точка 19 од член 14 за “непрофитност на вршењето на здравствена дејност во мрежата”.

-Во чен 16 да биде опфатена и стоматологшката здравствена заштита и да се внесе и заботехниката.

-Член 27 точка 2 да се преиначи, како и точка 3 од истиот член во делот во кој стои дека Фондот за здравствено осигурување врши стручен надзор. 

-Во член 29, давањето на превентивна стоматолошка здравствена заштита за предучилишни и учлишни деца да не се ограничува само со давање на стоматолошки услуги во јавните здравните здравствени установи. 

-Во член 30 да се внесе протетиката.

-Во член 32 да се внесе нова точка во која ќе бидат дефинирани ингеренциите и обврските на избраниот доктор по дентална медицина.
-Во член 34 да се додадат и: спроведување на забнопротетска рехабилитација и заботехничка лабараторија.

-Член 44 е спорен.

-По однос на член 47 - Стоматолошката комора смета дека не е одржливо решението кое е дадено во Предлог-законот.

Комората предлага:

“Финансирање на здравствената дејност да гласи”

-(1)Министерството за здравство во договор со Лекарската, Стоматолошката и Фармацевтската комора, како и со МЛД и МСД, да формираат цени на здравствени услуги.

-(2)Ценовникот се ажурира на почетокот на секоја година и цените утврдени во него задолжително ги спроведуваат здравствените установи во мрежата, кога пациентите ја сносат полната цена на услугата.

-(3)Од вредноста на цените на здравствените услуги се пресметува и висината на учеството на пациентите (партиципација) при вршење на услуги кои паѓаат на товар на средствата од задолжително здравствено осигурување.

-(4)Висината на учеството на пациентите ја утврдува Законот и се изразува во проценти од полната цена.

-(5)За здравствените установи надвор од мрежата, цените од ценовникот претставуваат минимални заштитни цени.

-(6)Ценовникот за здравствени услуги се донесува врз основа на претходно утврдена единствена наоменклатура на услугите, временски и материјални мормативи.

 -Член 61 – нелогичен.

-Од член 77 да се брише стоматологијата и да се додаде нов став за максилофацијалната хирургија.

-Со член 124 да се дефинира дека доктор специјалист може да врши и општа пракса. 

-Во член 129 да се брише делот во кој докторот за обновувањето на лиценцата, (освен со имање доказ за континуирана стоматолошка едукација) се условува и со 60% работа во дејноста за која добил лиценца за работа.

-Член 259 да се брише.

-Во член 266 да се додаде Стоматолошко друштво на Албанците.

-Во преодни и завршни одредби да биде допишан нов член кој ќе гласи:

Здравствените работници со високо образовние кои се стекнале со основна лиценца до денот на влегување на сила на овој закон се смета дека имаат лиценца за работа и рокот на важноста на лиценцата започнува да тече од тој ден.

Здравствените работници од став 1 на овој член може да укажуваат примарна здравствена заштита под услови утврдени со овој закон.

-Во член 316 став 3 - дали утврдената мрежа значи мрежа на постоечките здравствени установи  остануваат, а дозволите за работа ќе важат за  отворање на нови во мрежата?
Стоматолошката комора на Македонија бара да се зголеми рокот за изготвување и усогласување на новите подзаконски акти со новиот текст на Законот за здравствена заштита., и да изнесува барем 6 месеци.  

Комората го пофали делот од Предлог-законот за здравствена заштита во којшто е внесен дека коморите го вршат стручниот надзор на ординациите, но воедно бара средствата за спроведување на ова јавно овластување (стручен надзор) да бидат на товар на Министерството за здравство.

